
SORLEKUA MENTORETZA 
 

2026-2027 DEIALDIA: OINARRIAK  
 

 

01 SORLEKUA MENTORETZAREN HELBURUA ETA IRISMENA 
 

Kutxa Fundazioak urteak daramatza kultura- eta sorkuntza-sektoreen garapena eta 

profesionalizazioa babesten, gure lurraldearen garapen iraunkorrerako funtsezko zutabe 

gisa ulertuta. Sektore horiek pentsamendu kritikoa sortzeko eta erantzun berritzaileak 

emateko duten gaitasunagatik nabarmentzen dira, baita Gipuzkoa egungo eta etorkizuneko 

erronkekin ikusarazteko eta konektatzeko duten gaitasunagatik ere. 

2023-2030 plan estrategiko berriaren esparruan, babes horrekin jarraitzeko, Sorlekua 

Mentoretza sortu zen, kultura- eta sorkuntza-eragileak sendotzera bideratutako mentoretza 

programa, proiektu bideragarri, jasangarri eta berritzaileak konektatu, lagundu eta bultzatzen 

dituena. 

Sorlekua Mentoretzak, bigarren edizio honetan, kultur eta sormen sektoreetako eragileak 

indartzen jarraitu nahi du, trantsizio ekosozialari lotutako kontzientziazio, prestakuntza eta 

trebakuntza jarduerak txertatuz, kultura eta sormenetik aldaketa horri modu erabakigarrian 

laguntzeaz gain, egin behar dela ulertuz. Era berean, Programak ekonomia sozialaren alde 

egiten du, pertsonen beharrak kapitalaren gainetik lehenesten dituzten enpresa-ereduak 

sustatuz. 

Horrekin, Kutxa Fundazioak enpresa-ekosistema sortzaile, jasangarri, bidezko, berritzaile, 

lehiakor eta Gipuzkoako garapen iraunkorrarekin lerrokatua sendotu nahi du. 

Sorlekua Mentoretza 2026-2027 edizioak ondorengo helburu orokor eta espezifikoei 

erantzun nahi die: 

Helburu nagusia: 

• Kultur eta sormen industrietan lanean diharduten eragileak indartzea mentoretza, 

prestakuntza, aholkularitza eta laguntza ekonomikoa eskainiz. 

Azpi-helburuak: 

• Kudeaketa, ikuspegia, egokitasuna, bideragarritasuna eta eragina hobetzeko tresnak 

eta metodologiak eskaintzea. 

• Eragileen eta sektoreen arteko lankidetza sustatzea, proiektu berritzaileak 

bultzatzeko. 

• Jasangarritasuna txertatzea sortzen diren proiektuetan, eragileen gizarte- eta 

ingurumen-konpromisoa indartuz, egungo erronkei aurre egiteko aukerak eskainiz. 

http://www.kutxafundazioa.eus/

Sorlekua Mentoretzaren balio erantsia: 

 

• Kultur eta sormen industrietarako bereziki sortutako programa da, sektore honek 

dituen berezitasunak ulertuz eta balioan jarriz, ekintzailetasunaren perspektibatik. 

• Mentoretzan oinarritzen den programa da, hautagaitza bakoitzak dituen behar 

zehatzetatik abiatuta, ibilbide pertsonalizatua eskaintzen duena bertako eta estatuko 

profesionalen bidelaguntzaz baliatuta.  

• Bidelaguntzaz gain, diru-poltsa bat ere jartzen da hautagaitzen esku, estrategian 

definitutako pausoak betetzen laguntzeko, finantzazio falta izaten baita askotan 

zailtasun garrantzitsuenetako bat. 

• Kultur eta sormen industrietako eragileek trantsizio ekosozialean duten papera eta 

erantzukizuna lantzea, haien proiektuetan begirada hau txertatzeko tresnak eskainiz. 

Honekin batera, ekonomia sozialaren aldeko apustua egin nahi da, enpresa izaera 

honek kulturaren munduan ere eskaintzen dituen abantailak mahai gainean jarrita. 

Programak lau fase nagusi ditu: 

1. Estrategia definitzea eta martxan jartzea. Estrategia honetan plan estrategiko 

berriaren diseinua eta aktibazioa landuko dira. Fasea, oro har, bakarkakoa izango da, 

baina talde gisa hautematen diren beharren araberako prestakuntza-saio 

espezifikoak ere eskainiko dira. 

2. Enpresa sortzeko aholkularitza eta prestakuntza espezifikoa: Proiektuaren enpresa-

eredurako trantsizioan laguntzea, forma juridiko egokiena identifikatuz eta gizarte-

ekonomiako formulak sustatuz. 

3. Mentoretza espezializatuak. Bertan, estrategiaren ezarpena bermatuko da eta 

programaren epeetatik haratago bide horrekin jarraitzeko lan egingo da. Horretarako, 

profil eta sektore desberdinetako mentoreen sarea eskainiko da. 

4. Trantsizio ekosoziala eta ekonomia sozialaren inguruko formazioa, hala nola, 

programak irauten duen bitartean, topaketa eta bisita inspiratzaileak, alderdi 

inspiratzaileena eta talde-ikaskuntzarena landuz. 

 

Gainera, Sorlekua Mentoretzak 10.000€-rainoko diru poltsa izango du estrategia ezartzen 

laguntzeko  (BEZa barne, hala badagokio, eta aplikagarri den araudi fiskalean 

xedatutakoaren arabera dagozkion atxikipenak egingo zaizkio). 

 

 

http://www.kutxafundazioa.eus/

02 PROGRAMAREN EDUKIA ETA FASEAK 

Lehen fasea: Estrategia 

Lehenengo fasean, mentoretza estrategikoko bakarkako prozesu bat egingo da, eta negozio-

eredua eta estrategia aztertu eta egokituko dira, haien eragina maximizatzeko. Fase horretan 

zehaztuko da programaren gainerako aldian garatu beharreko ekintza-plana eta 

aurrekontua, diru poltsaren erabilera zehaztuz eta deialdiaren oinarrietan aipatzen diren 

mugak kontutan hartuz. 

Fase horretan, halaber, oinarrizko enpresa-kudeaketako talde-tailerrak egingo dira, negozio-

eredua egokitzen laguntzeko. Tailer hauen gaiak programan aukeratutako hautagaitzen profil 

eta beharretara egokituko dira. 

Lehen fase hori bi hilabetetan egingo da, hau da, apirilaren 20tik ekainaren 22ra bitartean. 

Astean behin mentorearekin bakarkako lan saio bat egingo da, eta guztira 8 saio izango dira. 

Saio hauek Kultibak gidatuko ditu, akonpainamendu estrategikoan, proiektu kulturalen 

garapenean eta agente sortzaileen profesionalizazioan espezializatutako erakundea, 

esperientzia handia duena kultura-sektoreko mentoretza-prozesuetan eta enpresa-

kudeaketan. 

Bigarren fasea: Enpresa sorrerarako formakuntza eta aholkularitza 

Fase honetan, taldekako informazio-saioak egingo dira, dauden forma juridikoei, filosofiari, 

ezaugarriei eta proiektu-mota bakoitzerako duten egokitzapenari buruz, eta gizarte-

ekonomiarenak sustatuko dira. Eratzeko edo forma juridikoa aldatzeko aholkularitza 

pertsonalizatuekin jarraituko da. 

Fase hau 2026ko ekaina eta uztailean zehar garatuko da. 

* Fase honetan, eskabidea aurkeztean jarduera ekonomikorik egiten ez duten pertsona 

fisikoek beren kontura hasi beharko dute, edo, hala badagokio, pertsona juridiko bat eratu 

(azken kasu horretan, pertsona juridikoa izango da laguntzaren onuraduna). 

Hirugarren fasea: Mentoretza espezializatuak 

Fase honetan, estrategian definitutakoaren araberako ekintza-plana gauzatuko da, gai 

desberdinetan adituak diren profilen bidez. Tokiko eta estatu mailako aholkulariak izango 

dira, proiektuen irismena Gipuzkotik haratago zabaltzeko helburuarekin. 

Aukeratutako proiektu bakoitzak 20 orduko poltsa izango du horretarako. 

http://www.kutxafundazioa.eus/

Horrez gain, beste 9 jarraipen-bilera egingo dira estrategia-aholkulariekin ekintza-plana 

aztertzeko eta doitzeko. Fase honek, gehienez, 9 hilabete iraungo du, 2026ko abuztutik 

2027ko apirilera. 

Mentoretza horiek Kultibak gidatuko ditu, mentore gisa jardungo duten profesional talde 

batekin elkarlanean. 

Laugarren fasea: Ikasketa eta inspirazio ekimenak  

Programa osoan zehar, talde topaketak egingo dira programako parte hartzaile guztiekin. 

Guztira 10 topaketa egingo dira 2026ko ekainetik 2027ko apirilera bitartean eta hurrengo 

helburuak izango dituzte: 

- Ikaskuntzak partekatzea: Sorlekua Mentoretzan parte hartuko dutenek bakarkako 

ibilbidea egingo dute, beraz, garrantzitsua da prozesuan zehar ikasten dutena 

besteekin elkarbanatzea. 

- Praktika inspiratzaileetatik ikastea edota beste ekintzailetza- eta ikaskuntza-

komunitate batzuekin loturak egitea: kultura eta sormen industriez (KSI) gain, 

ekonomia sozialaren inguruan dabiltzan bestelako proiektu interesgarriak ezagutuko 

dira. 

- Ekonomia sozialaren kontzeptuaren inguruan ikastea, eta honen oinarriak 

bakoitzaren proiektuan txertatzea, hala nola: ekonomia soziala zer den, 

lurraldearekiko harremana, kooperatibismoan eta kooperazioan oinarritutako 

ereduak, zaintzak, intersekzionalitatea, kultura egituratzeko ereduak, kulturaren 

ekonomia bizigarritasunetik, inpaktuzko kultura, sareak eta ekosistemak. 

- Trantsizio ekosozialean murgiltzea: Ekoliderrak programatik (Kutxa Fundazioak 

sustatutako trantsizio ekosozialeko prestakuntza) eta bestelako esparrutatik datozen 

komunitateekin saio batzuk partekatuko dira. Saio bateratu horietan krisiez, 

lidergotzaz, ekonomia sozialaz edo kulturaren ekarpenaz hausnartu eta ikasiko da. 

Ekimen hauek Ekintzakoop, gizarte-ekonomia sustatzen duen, kooperatiba-ereduetan 

trebatzen laguntzen duen eta prozesu ekosozial eta komunitarioak errazten dituen 

kooperatiba, eta Kultuba-ren eskutik egingo dira. 

 

03 HARTZAILEAK ETA PARTE HARTZEKO BALDINTZAK 

Kultura eta sormen industrietan (KKI) lan egiten duten pertsona eta erakundeak aurkeztu 

ahal izango dira deialdira, baldin eta honako baldintza hauek betetzen badituzte: 

 

http://www.kutxafundazioa.eus/

Parte-hartzaileen profila: 

− Kultur edo sormen jarduera garatzen duten pertsona fisikoak (profesional 

autonomoak). Aurretik jarduera ekonomikorik ez duten pertsona fisikoen kasuan, 

bigarren fasean jarduera ekonomikoa hasteko edo erakunde juridiko bat eratzeko 

konpromisoa. 

− Pertsona juridikoak: merkataritza sozietateak, sozietate zibilak, lan sozietateak, 

kooperatibak, elkarteak, fundazioak edo kultura eta sormen arloko beste entitate 

batzuk. 

− Formalizatu gabeko kolektiboak edo taldeak (kasu horretan, ordezkari bat izendatu 

beharko dute, eta, hautatuak izanez gero, beren jarduera ekonomikoa formalizatu 

beharko dute bigarren fasea hasi baino lehen). 

Lurralde-eremua: 

− Zerga edo gizarte egoitza Gipuzkoan duten pertsona edo entitateak, eta 

− Batez ere, Gipuzkoan garatzen diren proiektuak. 

Proiektuaren egoera: 

Garapen-, finkatze- edo hazkunde-fasean dauden proiektuak. 

Ideia fasean dauden proiektuak ere aurkeztu ahal izango dira, baldin eta programan zehar 

bideragarritasuna eta profesionalizazioarekiko konpromisoa egiaztatzen badute. 

Eremu sektoriala: 

Besteak beste, hauek sartzen dira: ikusizko arteak, arte eszenikoak, musika, ikus-

entzunezkoak, diseinua, kudeaketa kulturala, literatura, edizioa, moda, artisautza garaikidea, 

etab. 

Eskatutako konpromisoak: 

− Programaren fase eta jarduera guztietan parte hartzeko prest egotea. 

− Poltsa ekonomikoaren kudeaketan administrazio-erantzukizunak onartzea (10.000 €-

raino). 

 

 

http://www.kutxafundazioa.eus/

04 DIRU LAGUNTZA 

Aukeratutako proiektu bakoitzak gehienez 10.000€-ko diru poltsa izango du (BEZa barne, 

hala badagokio, eta aplikagarri den araudi fiskalean xedatutakoaren arabera dagozkion 

atxikipenak egingo zaizkio). 

Laguntza ekonomikoaren poltsa plan estrategikoa gauzatzearekin zuzenean lotutako 

gastuak ordaintzeko erabiliko da, eta argi azaldu eta justifikatu beharko da plan estrategikoa 

garatzeko zer behar den. Beharrezkoa izango da gastu-frogagiriak aurkeztea, eta 

ordainketak faktura bidez egingo dira, 2026ko abuztutik 2027ko apirilera bitartean. Ezin 

izango da diru-laguntzarik eskatu honako gastu hauek estaltzeko: 

• Diruz lagundu daitekeen alditik kanpo egindako gastuak (2026ko maiatzaren 1etik 

2027ko apirilaren 30ra). 

• Laneko kalte-ordainak edo bajak. 

• Boluntarioen dedikazio-orduak. 

• Zorren, finantza-amortizazioen, banku-komisioen edo finantza-gastuen, tasen, 

isunen edo zehapenen ordainketa. 

• Beste erakunde batzuetara funtsak transferitze soila dakarten gastuak. 

• Dieta, bidaia eta ostatu gastuak. 

• Kutxa Fundazioaren iritziz proiektuaren helburuekin zuzenean lotuta ez dagoen 

edozein gastu. 

 

Ordainketa honela egingo da: 

• Estrategia definitzeko lehen fasean, diruz lagundu daitezkeen kontzeptuak zehaztuko 

dira, eta horien artean poltsa ekonomikoa nola banatu azalduko da. Fase honetan 

fiskalitateari buruzko beharrezko egiaztapenak egingo dira. 

• Behin parte-hartzaileek forma juridikoa aukeratuta, hitzarmen bat sinatuko da haiekin, 

eta plataformara igoko da. 

• Gastuak diruz laguntzeko epean egin behar dira, eta erakunde edo pertsona 

onuradunaren izenean behar bezala fakturatuta egon behar dute. 

• Mentoretza fasean, hau da, abuztutik apirilera, egiaztagiriak eta fakturak plataformara 

igotzeko epea irekita egongo da. Lehenik, zirriborro bat igoko da, eta, berrikusi 

ondoren, behin betiko bertsioa, Kutxa Fundazioak baliozkotu dezan. 

 

 

 

 

http://www.kutxafundazioa.eus/

05 HAUTAGARRITASUN-BALDINTZAK 

Sorlekua Mentoretza 2026-2027ko edizioa, Gipuzkoan erroldatutako KSI sektorean enpresa 

proiektua lantzen ari diren pertsona fisikoei edota juridikoei zuzenduta dago. Dagoeneko 

eratuta dauden proiektuak ere sartzen dira, gizarte-ekonomiara jauzi egin eta trantsizio 

ekosozialean eragin positiboa sortu nahi dutenak. 

Hautagai izateko eta deialdian aurkezteko, baldintza hauek bete beharko dira:  

Administratiboak: 

• Eskabide-orria behar bezala betetzea. 

• Jarduera ekonomikorik ez duten pertsona fisikoen kasuan: 

o Egoitza fiskala Gipuzkoan izatea. 

o Eskaera aurkezten duen pertsonaz gain, beste 3 kide baimentzen dira 

gehienez, eta ez dute zertan Gipuzkoan bizi behar. Horiek plataforman 

erregistratuko dira, horretarako berariaz sortutako atalean. 

o Pertsona bakoitzeko eskaera bakarra onartuko da. 

o Jarduera ekonomikoa hasi beharko da programaren bigarren fasean (ikusi 9. 

atala, “Aukeratutako hautagaitzen konpromisoak”) 

• Enpresa edo lanbide jardueran aritzen diren pertsona juridikoen edo pertsona fisikoen 

kasuan: 

o Zerga helbidea izatea eta jarduera Gipuzkoan egitea. 

o Erakunde berak eskaera bat baino gehiago aurkez dezake, betiere eskaera 

bakoitzak titular bat badu. 

o Erakunde bakoitzeko hautagaitza bakarra hautatuko da. 

 

Proiektuari dagozkionak: 

• Hautagaitza kulturaren eta sormenaren esparruetan kokatu behar da. 

• Trantsizio ekosoziala eta gizarte-ekonomiaren printzipioen integrazioa sustatzeko 

modu kontzientean lan egiteko konpromisoa: lanaren subiranotasuna, dimentsio 

kolektiboa eta parte-hartzea, pertsonak eta prozesuak erdigunean jartzea, 

iraunkortasun ekologikoa eta lurralde-errotze esanguratsua. 

• Hautagaitzaren aldez aurreko garapenaren ebidentziak aurkeztu beharko dira, 

portfolio eta/edo curriculum vitae baten bidez, eta horri buruzko galderei erantzun 

beharko zaie. 

• Hautagaitzan landu beharreko proiektua deskribatu beharko da, formularioan 

dagokion informazioa zehaztuz. 

• Ez dira onartuko dagoeneko finkatuta dauden proiektuak (Kutxa Fundazioaren iritziz). 

• Ekimenak pribatua izan beharko du. Bazter utziko dira erakunde publikoen 

proposamenak. 

http://www.kutxafundazioa.eus/

• Proiektuak eragin zuzena izango du Gipuzkoako gizartean. Ekimenak lurralde 

honetatik kanpo bakarrik garatzen dituzten hautagai-zerrendak ez dira onartuko. 

• Kutxa Fundazioak jasangarritasunarekin eta Garapen Jasangarrirako Helburuekin 

(GJH) duen konpromisoa dela eta, hautagaitzek Garapen Jasangarrirako 17+1 

Helburuetako bati heldu beharko diote gutxienez, eta nola egiten duten azaldu 

beharko dute. 

 

 

06 HAUTATZEKO IRIZPIDEAK 

 

Hautagaitzak aukeratzeko irizpide hauek hartuko dira kontuan: 

• Hautagaitza programaren helburuetara egokitzea. 

• Hautagaitzaren kaudimen teknikoa eta aurretik egindako ibilbidearekiko koherentzia. 

• Hautagaitzaren bideragarritasun ekonomikoa. 

• Hautagaitzaren bideragarritasun teknikoa. 

• Originaltasuna, berezitasuna eta izaera eraldatzailea. 

• Proposatutako ekintzek lurraldearen ezaugarri kulturalak edota hauek izan dezaketen 

eragina kontuan hartzen dute. 

• Proiekzioa eta bideragarritasuna lortzeko  gaitasuna.  

• Proiektuaren kudeaketan lidergotza erakustea, dimentsio kolektiboa, gardentasuna, 

parte-hartzea eta berdintasun eraginkorra erdian jarrita. 

• Praktikaren erdian jartzen ditu pertsonak, kolektiboak eta hauek bizi dituzten 

prozesuak. 

• Ekoizpen-bide eta metodologia kontzienteak eta jasangarriak planifikatzen eta 

erabiltzen ditu. 

 

 

07 PROZEDURA ETA KRONOGRAMA 

 

Baldintza administratiboak betetzen direla ziurtatzeko azterketa bat egin ondoren, KSIen 

arloko hainbat adituek hautagaitzen lehen balorazioa eta hautaketa egingo dute, 

aurkeztutako dokumentazioan soilik oinarrituta. Ondoren, Kutxa Fundazioak izendatutako 

Sorlekua Mentoretzako batzordeak, gehienez, 10 parte-hartzaile aukeratuko ditu programan 

parte-hartzeko. Horretarako, batzordeak elkarrizketa pertsonalak egingo ditu fase honetara 

pasatzen diren hautagaiekin. 

Garrantzitsua da azpimarratzea hautatua izateko ezinbestekoa izango dela elkarrizketa 

pertsonalera joatea. 

 

http://www.kutxafundazioa.eus/

Kronograma 

• Eskaerak jasotzea: 2026ko urtarrilaren 26tik otsailaren 25era.  

• Eskaerak berrikustea eta zuzentzea: otsailaren 25etik martxoaren 3ra 

• Aurretiazko hautaketa: martxoaren 3an  

• Batzordearen ebaluazioa: martxoaren 9tik 23ra. 

• Elkarrizketa pertsonalak, azken ebaluazioa eta hautagaien aukeraketa: martxoaren 

25, 26 eta 27an. 

• Aukeratutako hautagaitzen iragarpena: apirilaren 13a baino lehen, Kutxa 

Fundazioaren webgunean. 

• Hitzarmenak sinatzea: apirilaren 13tik 17era. 

• Programaren hasiera apirilaren 20an. 

 

Sorlekua Mentoretzako batzordea osatzen duten pertsonak:   

• Aintzane Lekunberri, Kultiba 

• Gorka Julio, EkintzaKoop 

• Ane Ibarguren, K bulegoa  

• Ainhoa Unamuno, Bic Gipuzkoa 

 

 

08 ESKABIDEA ETA AURKEZTEKO EPEA 

 

Hautagaitzak www.kutxafundazioa.eus web orrian “Deialdiak” atalean, edo 

www.kutxafundazioa.eus/eu/sorlekua webgunean dagoen formularioaren bidez aurkeztu 

beharko dira. Formularioak euskaraz eta gaztelaniaz egongo dira eskuragarri.  

Eskaerak aurkezteko epea 2026ko urtarrilaren 26an irekiko da, 09:00tan, eta otsailaren 

25eran amaituko da, 12:00etan. 

Ezarritako epetik kanpo jasotako eskaerak ez dira onartuko, ezta aurkeztutako eskaeren 

aldaketarik ere, nahiz eta gero adierazitako moduan zuzendu daitezkeen. 

Eskatzaileek agiri bidez egiaztatu beharko dute, aurreikusitako moduan, Sorlekua 

Mentoretzan parte hartzeko baldintzak betetzen dituztela. 

Edizio bakoitzean hautatutako parte-hartzaileak ezingo dira hurrengo deialdietara aurkeztu. 

 

 

http://www.kutxafundazioa.eus/
http://www.kutxafundazioa.eus/
https://kutxa.eus/eu/deialdien-ataria.html
http://www.kutxafundazioa.eus/eu/sorlekua

Eskaera osatzeko behar den dokumentazioa 

Sorlekua Mentoretzaren formulario pertsonalizatuaz gain, eskatzaileek honako hauek 

aurkeztu beharko dituzte:   

• Ibilbidea justifikatzen duen portfolioa edo CVa. 

• Eskabidea aurkezteko unean enpresa- edo lanbide-jarduerarik egiten ez duten 

pertsona fisikoen kasuan: 

o NAN edo AIZ fotokopiatua alde batetik.  

o Erroldatze-ziurtagiria, gehienez eskabidea aurkeztu aurreko 2 egunetan 

egina. 

• Enpresa- edo lanbide-jardueraren bat egiten duten pertsona juridikoen eta pertsona 

fisikoen kasuan: 

o Pertsona juridikoak:  

▪ Entitatearen identifikazio fiskaleko txartelaren kopia. 

▪ Erakundearen estatutuen kopia, behar bezala legeztatuta. 

▪ Eskatzailearen ordezkaritza-ahalordeen kopia edo, hala badagokio, 

estatutuen arabera entitate eskatzailearen izenean jarduteko gaitzen 

duen karguaren izendapena. 

▪ Hautagaiaren kudeaketan erakundea ordezkatzen duen pertsonaren 

IFZ. 

▪ Erakundeak dagokion erregistroan egindako inskripzioaren kopia.  

o Pertsona fisikoak: 

▪ NAN edo AIZ, alde batetik fotokopiatuta. 

▪ “Zerga helbidea” eta “EJZ: Egungo egoera” izeneko txostena aurkeztu 

Ogasunak emanda, eskabidea aurkeztu aurreko 2 egunetan, gehienez 

ere. 

 

Parte-hartzaileek izango dute aurkeztutako agirien egiazkotasunaren erantzukizuna. Kutxa 

Fundazioak eskubidea du deialdiaren esparruan hautagaiek emandako informazioa 

egiaztatzeko egin beharreko berrikuspenak egiteko.  

Eskaerak zuzentzea 

Espresuki, inprimakia behar bezala beteta aurkezten ez duten edo dokumentazioa 

adierazitako moduan aurkezten ez duten hautagaitzak kanpoan geratuko dira. Hautagaitzak 

zuzentzeko moduko akatsak baditu, Kutxa Fundazioak eskatzaileari jakinaraziko dio, 

jakinarazpena egin eta 3 egun balioduneko epe luzaezinean zuzendu dezan.  

Era berean, Kutxa Fundazioak hautagai-zerrendei buruzko argibide gehigarriak eskatu ahal 

izango dizkie eskatzaileei. Deialdiaren oinarriak osorik betetzen dituzten hautagaitzak baino 

ez dira baloratuko, zuzentzeko modukoak izan daitezkeen akatsak zuzentzea barne. 

Ezarritako epean zuzendu ez diren hautagaitzak deialditik kanpo geratuko dira. 

http://www.kutxafundazioa.eus/

Edozein zalantza argitzeko, hautagaiek helbide elektroniko honetara jo dezakete: 

sorlekua@kutxafundazioa.eus. 

 

09 HAUTATUKO HAUTAGAIEN KONPROMISOAK 

Hautatutako hautagaiek honako konpromiso hauek hartzen dituzte beren gain: 

• Gutxienez, Sorlekua Mentoretzako jardueren % 80an aktiboki parte hartzea. 

• Proposatutako mentoretzaren  %80an parte hartzea, egutegi pertsonalizatuetara 

egokituta. 

• Kutxa Fundazioari jakinaraztea deialdi honetara biltzea eragin zuten betekizun eta 

baldintzetan gertatzen den edozein aldaketa. 

• Eskabidea aurkeztu ondoren, helburu bererako jasotako laguntzen berri ematea. 

• Hautaketa batzordearekin elkarrizketa pertsonal batean parte hartzea. 

• Eskabidea egiteko unean jarduera ekonomikorik egiten ez duten pertsona fisikoen 

kasuan, aholkularitza fasean parte hartu ahal izateko eta laguntza jaso ahal izateko, 

beharrezkoa izango da norberaren konturako jarduera ekonomiko bati ekitea edo, 

hala badagokio, pertsona juridiko bat eratuz (azken kasu horretan, laguntzaren 

onuraduna pertsona juridikoa izango da). 

• Ondoren adierazten diren baimenak ematea, programa behar bezala gara dadin eta 

zabaldu dadin: 

o Erreproduzitzeko edo zabaltzeko baimena: programaren garapenean, 

edozein publizitate- edo sustapen-jardueratan, edozein bitarteko, euskarri edo 

formatutan hartutako izena, abizenak eta/edo irudia. 

o Aukeratutako parte-hartzaileek programako hornitzaileen eta Kutxa Taldeko 

web, plataforma, sare sozial eta Interneteko kanaletan argitaratzeko baimena, 

edozein bide, euskarri edo formatutan. 

o Izen-abizenak eta egindako irudi, elkarrizketa eta grabazioak historikoki 

gordetzeko baimena. 

o Baimena, datuak arloan eskumena duten agintari, erakunde eta entitate 

laguntzaileei lagatzeko, hala nola eskabideak balioesteko eta emateko 

auzitegiei, prestatzaileei, aholkulariei eta bestelako laguntzaileei, 

programarekin zerikusia duten zabalkundeetarako. 

• Kutxa Fundazioko langileen koordinazio-lana erraztea, taldeak emandako deialdiei 

eta jarraibideei erantzunez. 

• Zereginak, txostenak eta aurrerapenak garaiz eta behar bezala ematea, eskatzen 

denaren arabera. 

• Programa hobetzeko asmoz, proposatzen diren inkestei eta ebaluazioei erantzutea, 

bai prestakuntza-aldian, bai ondorengo 10 urteetan. 

• Ezagutzak eta esperientzia partekatzea programan parte hartzen duten beste 

pertsona batzuekin, eta programak irauten duen bitartean antolatzen diren talde-

http://www.kutxafundazioa.eus/
mailto:sorlekua@kutxafundazioa.eus

jardueretan parte hartzea. Konpromiso horren bidez, parte-hartzaileen arteko 

harremana eta proiektuak elkarren artean aberastea sustatu nahi da, horiek benetan 

profesionalizatzeko. 

 

Beraz, prestakuntza-aldia amaitutakoan eta mentorizazio-fasea hasi aurretik, honako hauek 

aurkeztu beharko dituzte hautagaiek: 

• NAN edo AIZ, bi aldeetatik fotokopiatuta. 

• Ogasunarekiko betebeharrak egunean izatearen ziurtagiri eguneratua. 

• Gizarte Segurantzarekiko betebeharrak egunean dituela adierazten duen ziurtagiri 

eguneratua. 

• Eskabidea aurkezteko unean enpresa- edo lanbide-jarduerarik egiten ez zuten 

pertsona fisikoek une honetan aurkeztu beharko dute atal honetan eskatutako 

dokumentazioa, enpresa- edo lanbide-jardueraren bat egiten duten pertsona fisikoei 

buruzkoa; hau da, “Zerga helbidea” eta “EJZ: Gaur egungo egoera”, Ogasunak 

emandakoa, bai eta Ogasunarekiko eta Gizarte Segurantzarekiko betebeharrak 

egunean izatearen ziurtagiri eguneratuak ere. 

• Kutxabank SAren kontu korrontearen titulartasuna egiaztatzen duen ziurtagiria. 

 

 

 

OHAR GARRANTZITSUAK 

 

• Kutxa Fundazioak berrikuspenak egin ahal izango ditu deialdiaren bidez babesten 

dituen proiektuetan.  

• Baldintzen eta oinarrien azken interpretazioa Kutxa Fundazioari dagokio. 

• Oinarri hauetan ezarritako edozein baldintza ez betetzeak programatik kanpo 

geratzea ekarriko du. 

• Kutxa Fundazioaren erabakia apelaezina da. 

• Deialdira aurkezteak Kutxa Fundazioaren oinarriak eta interpretazio-irizpideak 

onartzea dakar. 

http://www.kutxafundazioa.eus/

